
 

ᑐᓴᒐᒃᓴᓕᐊᒧᑦ ᓴᖅᑭᑎᑕᐅᔪᖅ 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᔪᑦ ᑐᑭᒧᐊᖅᑎᑦᑎᔨᐅᓂᐊᓕᖅᑐᒥᑦ 

 

ᐃᖃᓗᒃᑑᑦᑎᐊᖅ, ᓄᓇᕗᑦ – ᑎᓯᐱᕆ 04, 2023: ᐱᔭᕇᖅᑎᓪᓗᒍ ᐊᑯᓂ ᐊᐅᓚᑦᓯᔨᒃᓴᒥᒃ ᕿᓂᓚᐅᖅᑎᓪᓗᑕ 

ᑲᒪᒋᓪᓗᓂᐅᒃ ᐊᑦᔪᔅ ᐳᓐᑦᓯᑕᓐ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᖁᕕᐊᓱᒃᑐᑦ (NIRB) ᑐᓴᕐᑎᑦᑎᔪᓐᓇᕋᒥᒃ ᑖᓐᓇ 

ᐅᓛᐱᓐ ᓯᓐᑭᓕᐊ ᐅᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖓᑦᑕ ᑭᖑᓪᓕᖅ ᐊᐅᓚᑦᓯᔨᑦ ᑐᑭᒧᐊᒃᑎᖓ, ᐱᒋᐊᕐᓂᐊᖅᑐᖅ 

ᔭᓄᐊᕆ 29, 2024. 

 

ᐅᓛᐱᓐ ᐊᔪᒋᑦᑎᑐᐊᖅᑐᖅ ᖃᐅᔨᒪᔨᒻᒪᕆᒃ ᐱᓕᕆᓯᒪᔪᖅ ᒐᕙᒪᒃᑯᓂ ᐊᒻᒪᓗ ᐃᒻᒥᒎᖅᑐᓂ ᑮᓇᐅᔭᓕᕆᔾᔪᑕᐅᔪᓄᑦ 

ᐊᐅᓚᑦᓯᔨᐅᓪᓗᓂ, ᑐᑭᒧᐊᒃᑎᑦᑎᓪᓗᓂ ᐊᒻᒪᓗ ᑕᑎᒃᓴᐅᑦᑎᐊᖅᑐᖅ. ᐅᓇ ᖃᐅᔨᒪᔨᒻᒪᕆᒃ ᓈᓴᐅᓯᕆᔨ ᐊᒻᒪᓗ 

ᐃᓚᒋᔭᐅᔪᖅ ᐊᔪᒋᑦᑎᐊᕐᓂᖓᓄᑦ ᖃᐅᔨᒪᔨᒻᒪᕆᑦ ᓈᓴᐅᓯᕆᔨᑦ ᐳᑎᓯ ᑲᓚᑉᐱᐊᒪ ᐋᓐᑎᐅᕆᐅ, ᐊᒻᒪᓗ 

ᓄᓇᑦᓯᐊᖅ/ᓄᓇᕗᑦ. ᑕᐃᑲᓂ 2019 ᑐᓂᔭᐅᓚᐅᖅᑐᖅ ᐃᓕᓴᕆᔭᐅᔾᔪᑎᒥᒃ “ᐃᓕᓐᓂᐊᖅᓯᒪᔪᒻᒪᕆ” ᑕᒪᐃᓐᓂᑦ 

ᐱᖓᓱᓂᑦ ᑲᑐᔾᔨᖃᑎᒌᖕᓂᑦ. ᐊᒻᒪᓗ, ᓇᓗᓇᐃᒃᑯᑕᖃᖅᑐᖅ ᓄᓇᖅᑲᖅᑳᖅᓯᒪᔪᓂ ᑮᓇᐅᔭᓕᕆᔨᐅᓂᕐᒧᑦ 

ᐊᐅᓚᑦᓯᔨ (CAFM) ᐊᑖᒍᑦ AFOA ᑲᓇᑕ ᐊᒻᒪᓗ ᑎᒍᒥᐊᖅᑐᖅ ᓯᓚᕐᔪᐊᒥᑦ ᐃᓕᓴᕆᔭᐅᓯᒪᔪᖅ ᐱᓕᕆᐊᒃᓴᓄᑦ 

ᐊᐅᓚᑦᑎᔨᐅᓂᕐᒧᑦ (PMP) ᖃᐅᔨᒪᔨᒻᒪᕆᐅᓂᖅ.  

 

ᑕᐃᒪᖓᓂᑦ 2002, ᐅᓛᐱᓐ ᐊᐅᓚᑦᓯᔪᖅ ᓇᖕᒥᓂᖁᑎᖓ ᒐᕙᒪᑐᖃᒃᑯᑎᒍᑦ ᑯᐊᐳᕆᓴᓐ ᖃᐅᔨᒪᔨᒋᔭᐅᔪᖅ 

ᐱᓕᕆᓯᒪᔭᖏᑦ ᑲᓇᑕᐅᑉ ᑲᓇᖕᓇᖓᓂ ᐅᑭᐅᖅᑕᖅᑐᒥ ᑕᐃᑲᓂ ᐱᔨᑦᑎᕋᓚᐅᖅᑐᖅ ᐊᔾᔨᒌᓐᖏᑦᑐᓂᒃ 

ᐃᑲᔪᕆᐊᖃᖅᑐᓂᒃ. ᑕᐃᑲᓂ 2018 ᓅᓚᐅᖅᑐᖅ ᑐᓐᖓᕕᖓᓄᑦ ᑎᑎᕋᕐᕕᖓᓄ ᐳᑎᓯ ᑲᓚᑉᐱᐊ ᒫᓐᓇ ᓄᓇᖃᖅᑐᖅ 

ᑕᐃᑲᓂ. ᐅᓇ ᖃᐅᔨᒪᑦᑎᐊᖅᑐᖅ ᐊᖓᔪᖅᑳᐅᑎᓂ ᐊᐅᓚᑦᓯᔨᓂᒃ, ᐅᓛᐱᓐ ᖃᐅᔨᑎᑦᑎᓯᒪᕗᖅ ᐊᔪᖏᓐᓂᕐᒥᓂ 

ᐅᖃᓪᓚᒍᓐᓇᑦᑎᐊᖅᖢᓂ ᐊᒻᒪᓗ ᓵᓚᖃᕈᓐᓇᖅᑐᖅ ᐃᑲᔪᖅᑎᒌᒃᑎᑦᑎᓂᒃᑯᑦ ᑕᒪᐃᓐᓂ ᐊᔾᔨᒌᓐᖏᑦᑐᓂ ᐊᐅᓚᑦᓯᓂᕐᒥ 

ᐊᒻᒪᓗ ᖃᓄᕆᑦᑐᑐᐃᓐᓇᓂᒃ ᑎᒍᒥᐊᖅᑎᓂᒃ ᐊᒻᒪᓗ ᓇᓗᓇᐃᔭᐃᑦᑎᐊᕈᓐᓇᖅᑐᖅ ᐊᒻᒪᓗ ᓯᕗᓕᐅᖅᑎᐅᓗᓂ 

ᓇᒥᑐᐃᓐᓇᖅ. ᐅᓛᐱᓐ ᐱᓕᕆᖃᑕᐅᓯᒪᔪᖅ ᓄᓇᓕᖕᓂ ᑐᑭᓯᓇᓱᖃᑎᒌᒃᑐᓂ ᐊᒻᒪᓗ ᐃᓄᓕᒫᑦ ᑭᒃᑯᑐᐃᓐᓇᐃᑦ 

ᓈᓚᒃᑎᑕᐅᑎᓪᓗᒋᑦ ᑖᒃᑯᐊ ᐊᒃᑐᐃᔪᓄᑦ ᓄᓇᕗᒻᒥᐅᓄᑦ ᐊᒻᒪᓗ ᑎᐊᓕᑐᐊᓕ ᑕᒪᕐᒥᒃ. ᐱᓯᒪᔪᖅ ᓂᕆᐅᖕᓂᕐᒥᒃ 

ᐃᑲᔫᑎᖃᑦᑕᕐᓗᓂ ᐊᒻᒪᓗ ᐋᕿᑦᑎᐊᖅᓯᒪᔪᓂ ᐱᕙᓪᓕᐊᑎᑦᑎᓗᓂ ᑕᐃᒪᓗ ᑕᒪᕐᒥᒃ ᐃᓱᒪᒋᔭᐅᔭᕆᐊᖃᖅᑐᑦ 

ᑐᓴᖅᑕᐅᓂᐊᕐᒪᑕ ᐊᒻᒪᓗ ᐃᒃᐱᒋᔭᐅᑦᑎᐊᕐᓗᑎᒃ ᕿᓂᕐᓂᐊᖅᑎᓪᓗᒋᑦ ᐱᓕᕆᔪᓐᓇᑦᑎᐊᖅᑐᓂᒃ ᐱᕙᓪᓕᐊᕐᑎᑦᑎᓂᕐᒧᑦ 

ᓄᓇᕗᒻᒥ ᐃᑲᔫᓯᐊᕈᑎᒃᓴᓄᑦ ᐊᒻᒪᓗ ᖃᓄᐃᖏᑦᑎᐊᖁᓪᓗᒋᑦ ᒫᓐᓇᐅᔪᖅ ᐊᒻᒪᓗ ᓯᕗᓂᒃᓴᑦᑎᓐᓂ ᐃᓅᓂᐊᖅᑐᓄᑦ.  

 

ᓄᓇᖃᓚᐅᖅᓯᒪᔪᖅ ᓄᓇᕗᒻᒥ ᐊᑕᐃᓐᓇᖅᑐᒥᒃ ᐃᖅᑲᓇᐃᔮᖃᖅᖢᓂ ᖃᓂᒋᔮᓂ 9 ᐊᕐᕌᒍᓄᑦ ᐊᒻᒪᓗ 

ᐃᖅᑲᓇᐃᔮᖃᓚᐅᖅᑐᖅ ᓄᓇᕗᒻᒥ ᐊᐅᓚᑦᓯᔨᓄᑦ ᐅᖓᑖᓄᑦ 20 ᐊᕐᕌᒍᑦ, ᐅᓛᐱᓐ ᐃᒃᐱᒍᓱᑦᑎᐊᖅᑐᖅ ᐃᓄᐃᑦ 

ᐱᐅᓯᑐᖃᖓᓂᒃ ᐊᒻᒪᓗ ᖃᐅᔨᒪᑦᑎᐊᖅᑐᖅ ᐱᒻᒪᕆᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑖᒃᑯᓄᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏ ᐊᒻᒪᓗ ᓄᓇᕗᒻᒥᐅᓄᑦ. ᖁᕕᐊᓱᒃᑐᖅ ᑕᒪᑐᒥᖓ ᐱᕕᖃᖅᑎᑕᐅᒐᒥ ᐃᖅᑲᓇᐃᔭᕐᓗᓂ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓂᕆᐅᒃᑐᖅ ᓅᓐᓂᐊᕋᒥ ᐃᖃᓗᒃᑑᑦᑎᐊᕐᒧᑦ, ᑲᑎᑦᑎᐊᒃᑲᓐᓂᕐᓗᒋᑦ 

ᓴᓇᖃᑎᒋᓂᐊᖅᑕᓂ ᐊᒻᒪᓗ ᖃᐅᔨᒪᑦᑎᐊᓕᕐᓗᒋᑦ ᑕᒪᕐᒥᒃ ᐊᒡᒋᖅᑐᓂ ᑕᕿᓂ ᐊᒻᒪᓗ ᐊᕐᕌᒍᓂ ᐊᑐᕐᓂᐊᖅᑕᑦᑎᓐᓂ.  

 

ᕋᐃᔭᓐ ᐱᐊᕆ ᑲᔪᓯᓂᐊᖅᑐᖅ ᐱᔨᑦᑎᕋᕐᓗᒥ ᑲᑎᒪᔨᓄᑦ ᐊᑕᓚᐅᑲᒡᓗᓂ ᐊᐅᓚᑦᓯᔨᓄᑦ ᑐᑭᒧᐊᒃᑎᐅᓗᓂ 

ᑎᑭᐅᑎᓇᓱᖕᓂᖓᓂ ᔭᓄᐊᕆ 29, 2024 ᐊᒻᒪᓗ ᓴᓇᖃᑎᒋᓂᐊᖅᑕᖏᑦ ᑲᑎᒪᔨᑦ ᖃᓂᒋᓗᒋᑦ ᐊᒻᒪᓗ ᐃᖅᑲᓇᐃᔭᖅᑎᑦ 

ᑕᐃᒫᒃ ᓅᑉᐸᓪᓕᐊᑎᐊᕐᓂᐊᕐᒪᑦ ᐅᓛᐱᓐ ᐊᐅᓚᑦᓯᔨᓄᑦ ᑐᑭᒧᐊᒃᑎᐅᓕᕐᓗᓂ.  

 

ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᖃᐅᔨᒪᔪᑦ ᐅᓇ ᐅᓛᐱᓐ ᐃᑲᔪᕐᓂᐊᖅᑐᖅ ᓯᕗᓕᐅᑦᑎᐊᕐᓗᒋᑦ ᐊᐅᓚᑦᓯᔨᑦ 

ᑲᔪᓯᑦᑎᐊᒃᑲᓐᓂᕐᓂᐊᕐᒪᑕ ᐊᕐᕌᒍᓄᒃ ᐊᒡᒋᖅᑐᓄᑦ ᐊᒻᒪᓗ ᓂᕆᐅᒃᐳᒍᑦ ᐃᓚᐅᓂᐊᕐᒪᑦ ᑲᑎᖓᑦᑎᐊᓕᕐᓂᐊᕐᓂᖓ 

ᐱᒋᐊᕐᓂᐊᕐᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᔭᓄᐊᕆᒥ.  

 

ᓱᓕᓪᓗᖓ, 

 

 
ᑲᕕᖅ ᑲᓗᕋᒃ 

ᐃᑦᓯᕙᐅᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

 


